ՀԻՄՆԱՎՈՐՈՒՄ
«Հայաստանի Հանրապետության կառավարության 2012 թվականի նոյեմբերի
8-ի N 1411-Ն որոշման մեջ փոփոխություն կատարելու մասին» ՀՀ    կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը (նպատակը)                    

Իրավական ակտի ընդունումը պայմանավորված է ԱԷՄԳ-ի անվտանգության նոր             ստանդարտի (SSR 2/1 պահանջներ) ընդունմամբ եւ ԱԷՄԳ-ի կարգավորող| մարմինների գործունեության միասնական դիտարկման առաքելության    (IRRS-2015 թ. մայիսի 30-ից հունիսի 12) տրված առաջարկության հիման վրա՝  փոփոխություններ կատարել միջուկային նոր էներգաբլոկի նախագծային անվտանգության պահանջներում;                                              

1.1. Կարգավորման հարաբերությունների ներկա վիճակը եւ առկա   խնդիրները                                                       

Ներկայումս գործող ՀՀ կառավարության 2012 թվականի նոյեմբերի 8-ի N 1411-Ն որոշման մեջ նախագծի ընդլայնված պայմանների նկատմամբ    պահանջներ չկան:                                                 

Ֆուկուշիմայի վթարից հետո մշակվել են նոր պահանջներ, որոնք պիտի   ամրագրվեն նշված իրավական ակտում:
2. Առկա խնդիրների առաջարկվող լուծումները եւ կարգավորման առարկան 

Լրացումներ են կատարվել հասկացություններում, տրվել է բազմաշերտ պաշտպանության սկզբունքի նոր ձևակերպումը, ներառելով նոր պահանջ մեծաքանակ ռադիոակտիվ արտանետումները կանխելու նպատակով, տրվել է սկզբնական պատահարների նոր սահմանում, որի արդյունքում դիտարկման ենթակա սկզբնական պատահարների ցանկն ընդլայնվել է, լրացվել են հասկացությունները:
Անվտանգության գործառույթների ձևակերպման մեջ ներառվել են նաև միջուկային վառելիքի պահման ավազանի անվտանգության կարգավորման տարրերը:
Միջուկային անվտանգության խաթարմանը բերող հրդեհների ուսումնասիրման ավելի խիստ պահանջներ են ձևակերպվել։ ԱԷԿ-ի անվտանգության պասիվ համակարգերի առաջնահերթ օգտագործման պահանջ է դրվել։ Եզակի խափանման սկզբունքի ձևակերպումը հստակեցվել է։ Նախագծային վթարների ցանկն ընդլայնվել է մի քանի խափանումներով ուղեկցվող վթարներով։ Դետերմենիստիկ անվտանգության վերլուծության չափորոշիչները լրացվել են նորով։ Լրացումներ են կատարվել անվտանգության հավանականային վերլուծության նպատակներում։ Փոփոխություն է կատարվել անվտանգության համակարգերի նախագծման սկզբունքներում, ինչպես նաեւ՝ ճառագայթային պաշտպանության սկզբունքներում։
Հավելվածը շարադրվել է նոր խմբագրությումբ, հաշվի առնելով մեծաքանակ փոփոխությունները:  
3. Իրավական ակտի կիրառման արդյունքում ակնկալվող արդյունքը       

Նախագծի ընդունմամբ միջուկային նոր էներգաբլոկի նախագծման նկատմամբ  կսահմանվեն ժամանակակից մոտեցումներին   համապատասխանող անվտանգության պահանջներ,  հաշվի առնելով նաեւ Ֆուկուշիմայի վթարի  դասերը:               
ՏԵՂԵԿԱՆՔ
«Հայաստանի Հանրապետության կառավարության 2012 թվականի նոյեմբերի
8-ի N 1411-Ն որոշման մեջ փոփոխություն կատարելու մասին» ՀՀ    կառավարության որոշման նախագծի   ընդունման առնչությամբ այլ իրավական ակտերի ընդունման կամ այլ իրավական ակտերում փոփոխություններ կատարելու անհրաժեշտության կամ բացակայության մասին
Վերոհիշյալ որոշման ընդունման առնչությամբ այլ իրավական ակտերի ընդունում կամ այլ իրավական ակտերում փոփոխություններ չեն նախատեսվում:
ՏԵՂԵԿԱՆՔ
 Հայաստանի Հանրապետության կառավարության 2012 թվականի նոյեմբերի
8-ի N 1411-Ն որոշման մեջ փոփոխություն կատարելու մասին» ՀՀ    կառավարության որոշման ընդունմամբ պետական բյուջեում եկամուտների եւ ծախսերի ավելացման  կամ նվազեցման  մասին
Վերոհիշյալ որոշման նախագծի ընդունման կապակցությամբ պետական բյուջեում եկամուտների  և ծախսերի ավելացում կամ նվազեցում չի նախատեսվում:

